
 
 
 
 
 

ATASSUT      UKA 2015/137 

Siverth K. Heilmann     12.11. 2015 

Peqatigiiffiit eqquiniaasitsineranni (lottornermi bingornermilu il.il.) akileraarutinik 
akiliuteqartarunnaarsillugit eqquiniaasitsinermi akileraarutit pillugit Inatsisartut inatsisaanni § 1 imm. 
4-p allangortinneqarnissaanut Naalakkersuisut peqquneqarnissaannik Inatsisartut 
aalajangiifigisassaattut siunnersuut. Akileraartarunnaarsitsineq aningaasanoorutinik pinnguarnermi 
eqqukkanut atuutsinneqassanngilaq. 
 
(Inatsisartunut ilaasortaq Jens Immanuelsen, Siumut) 
 
Siullermik inatsisartunut ilaasortaq, Jens Emanuelsen Siumut qutsavigissavarput, aalajangiiffigisassatut 
siunnersuuteqarneranut, imatullu naatsumik ATASSUT-miit oqaaseqassaagut. 
 
ATASSUT siunnersuuteqartoq isumaqatigilluinnarparput oqarmat, eqquiniaasitsinermi peqatigiiffiit 
eqqukkanut akileraartussaatitaanerata atorunnaarsinneqarnissaa pillugu, ilumoorluinnarmat pe-
qatigiiffippassuit ukiuni makkunani suliniarnerat pinaveersaartitsinermut annertuumik iluaqutaa-soq. 
 
ATASSUT-mittaaq siunnersuuteqartoq isumaqatigaarput, pinnguaatinit aningaasanooruteralaat tillituunik 
taasakkagut (en-armede tyveknægtinit assigisaannillu) eqquinermi matumani ilaatinneqassanngitsut. 
 
ATASSUT-miit nuannaarutigaarput, Naalakkersuisut peqatigiiffit ingerlaniarnerminni aningaasar-
siorniarnerannullu atatillugu siunnersuuteqartutuulli pingaassusiannik paasinninnerat, taammaat-torli 
aamma allatigut uparuaateqarmata aporfissat allat nassuiarneqarmata. 
 
ATASSUT-miit siunnersuummut paasinnilluarluta kissaatigissavarput, suliap aappassaaneerne-
qannginnermini naaperiutaasinnaasumillu siunertaqarluni ataatsimiititaliami susassaqartumi 
suliareqqaarneqarnissaa. 

 

 

  

 


